
© ᑭᐦᒋᐅᑭᒪ ᑲᑎᐯᐣᑕᐣᐠ ᑲᓇᑕ, ᑲᐊᓄᑭᑕᒪᑯᐨ ᐅᑫᐧᓂᐊᐧᐣ ᐅᑭᒪᐣ ᒥᓇ ᑲᐦᑲᓇᐊᐧᐸᑕᐠ ᐊᐦᑭᓂ ᒥᓇ ᑲᔭᓂ ᒪᔭᑭᐁᐧᐸᓂᓂᐠ ᑭᔑᑲᐣ ᐃᒪ 

ᐊᐦᑭᑲᐠ, 2026. 

ᑭᔭᑦ ᐅᐁᐧ ᐯᐸᐣ ᑲᑭᐅᔑᑐᐣ ᑫᑭᐣ ᐃᐧᐊᐸᒋᑐᔭᐣ ᒥᓇ ᐱᑯ ᐁᑲ ᑕᑲᐨ ᒋᑲᑫᐧᑌᔭᐣ, ᐁᑲᐧ ᒥᓇ ᐅᐁᐧ ᒪᓯᓇᐦᐃᑲᐣ ᐊᔕᔾ ᐁᑭ 

ᑭᐦᑭᓇᐊᐧᒋᓂᓯᑕᐃᐧᓂᑲᑌᐠ. ᔕᑯᐨ, ᐅᐁᐧ ᐃᔑᐸᓭᐣᑕᑲᐧᐣ ᑭᐡᐱᐣ ᒥᔑᐣ ᐅᑫᐧᓂᐊᐧᐣ ᐯᐸᓇᐣ ᐁᐃᐧᐅᔑᑐᔭᐣ ᓇᐣᑕ ᑲᔦ ᐸᑲᐣ 

ᐁᐃᐧᓇᐸᒋᑐᔭᐣ ᐱᓇᒪ ᑲᐸᑯᓭᓂᒥᑯ ᒋᑲᑫᐧᑌᔭᐣ ᐁᑲᐧ ᐅᒪ ᐃᔑᒪᓯᓇᐦᐃᑫᐣ ᐊᐣᑎ ᑫᐃᔑᑲᑫᐧᑌᔭᐣ ᐊᐦᐃᐠ ᑲᑎᐸᒋᒋᑲᑌᐠ ᑫᑐᒋᑫᒪᑲᐠ ᐅᐁᐧ 

ᓇᓇᑲᒋᒋᑫᐃᐧᐣ ᑲᓇᑕ ᐃᒪ ᐊᑕᐊᐧ, ᐅᐣᑌᕑᐃᔪ K1A 0H3, ᓇᐣᑕ information@iaac-aeic.gc.ca. 

ᐁᑲᐧ ᐅᐁᐧ ᑲᔦ ᒪᓯᓇᐦᐃᑲᐣ ᑲᐸᑭᑎᓂᑲᑌᐠ ᐸᑲᐧᔑᐊᐧᓯᓇᐦᐃᑲᑌ: Projet de route d'approvisionnement Webequie – 

Rapport d’évaluation d’impact provisoire  

ᐅᑭᒪᐃᐧᐣ ᐅᑎᐸᒋᒧᐃᐧᐣ 

ᐁᑲᐧ ᑲᑎᐸᒋᒋᑲᑌᐠ ᑫᑐᒋᑫᒪᑲᐠ ᐅᐁᐧ ᓇᓇᑲᒋᒋᑫᐃᐧᐣ ᐱᒧᒋᑫᐃᐧᐣ ᐅᒪ ᑲᓇᑕ (IAAC) ᑲᑭᓇᓇᑲᒋᒋᑲᑌᐠ 
ᑫᑐᒋᑫᒪᑲᐠ ᒪᐧᕑᑎᐣ ᐸᐧᓫᐢ ᑕᔑᑫᐃᐧᐣ ᒥᑲᓇᑫᐃᐧᐣ (ᐅᐁᐧ ᒪᒋᒋᑫᐃᐧᐣ) ᑲᐱᒥᐊᓄᑲᑕᐠ ᒪᐧᕑᑎᐣ ᐸᐧᓫᐣ ᑕᔑᑫᐃᐧᐣ 
(ᑲᐃᔑᐸᑯᓭᐣᑕᑲᐧᐠ) ᒥᓇ ᒋᐱᒥᓂᔕᐦᐃᑲᑌᑭᐣ ᐸᑯᓭᐣᒋᑫᐃᐧᓇᐣ ᐅᒪ ᑲᐃᐧᒋᑲᑌᑭᐣ Impact Assessment Act 
(IAA). ᐁᑲᐧ ᑲᐦᑲᓇᐊᐧᐸᒋᑲᑌᐠ ᑲᐃᔑᐸᑯᓭᐣᑕᑲᐧᐠ ᐅᐁᐧ ᐊᓄᑭᐃᐧᐣ ᒥᓇ ᐱᒧᒋᑫᐃᐧᐣ, ᐊᐦᐃ ᑲᔦ ᐊᐧᐁᐧᑕᐦᐃᓂᑫᐃᐧᐣ, 
ᑕᐱᐡᑯᐨ ᐅᐁᐧ ᑭᐦᒋᒥᑲᓇᑫᐃᐧᐣ ᓇᓇᑲ ᑲᐃᐧᐃᓇᐸᒋᑐᐨ ᑕᔑᑫᐃᐧᐣ ᐁᑲᐧ ᒪᒪᐤ 184 ᑎᐸᐦᐊᑲᐣ ᐊᐱᑕᐦᑕᒧᐣ, ᐁᑲᐧ 
ᐅᒪ ᒋᐅᒋᓴᐦᑲᑕᒧᐠ ᐯᔾᐣᑌᕑ ᓴᑲᐦᐃᑲᐣ ᒪᓇᑎᑫᐧᐃᐧ ᒥᑲᓇᐠ ᐁᑲᐧ ᒪᐧᕑᑎᐣ ᐸᐧᓫᐢ ᒋᐃᓇᑕᒧᐠ. ᐁᑲᐧ ᒪᕑᑎᐣ ᐸᐧᓫᐢ 
ᐃᔑᑕᑲᐧᐣ ᐃᒪ ᓀᑫ ᐊᓫᐸᓂ ᐁᑲᐧ ᐅᑯᑭ ᓯᐱᐣ, ᐁᑲᐧ 170 ᑎᐸᐦᐊᑲᐣ ᐊᐱᓯᓇᑲᐧᐣ ᐃᒪ ᓀᑫ ᑭᐁᐧᑎᓄᐠᐊᐧᐸᓄᐠ 
ᓇᑭᓇ, ᐅᐣᑌᕑᐃᔪ. ᐁᑲᐧ ᐅᐁᐧ ᑲᐱᒥᑲᓇᐊᐧᐸᒋᑲᑌᐠ ᒥᑲᓇᑫᐃᐧᐣ, ᑕᐱᐡᑯᐨ ᑲᔦ ᐊᓂ ᓂᑲᐣ ᐊᐦᐃᐠ ᐅᒪ ᒋᐅᒋᐊᐸᑕᐠ 
ᑲᐃᐧᒧᓇᐦᐊᐧᑲᓄᐊᐧᐨ ᔓᓂᔭᐊᐧᐱᑯᐠ ᐃᒪ ᓀᑫ ᐊᐦᑭᑲᐠ ᔓᓂᔭᐊᐧᐱᑯᐠ ᑲᑭᐃᔑᒥᑭᑲᑌᑭᐣ. 

ᐁᑲᐧ ᑫᑐᒋᑫᒪᑲᐠ ᓇᓇᑲᒋᒋᑫᐃᐧᐣ ᑭᒪᒋᒋᑲᑌ ᐁᑭᐃᐧᑕᓄᑭᒪᑲᓄᐨ ᐅᐣᑌᕑᐃᔪ ᐅᑭᒪᐃᐧᐣ, ᑫᐃᐧᓇᐊᐧ ᑲᑭᑐᑕᒧᐊᐧᐨ 
ᑭᐦᒋᐊᐦᑭᐃᐧ ᓇᓇᑲᒋᒋᑫᐃᐧᐣ ᐁᑲᐧ ᑲᑭᐊᐸᒋᑐᐊᐧᐨ ᐅᐁᐧ ᐊᐦᑭᐃᐧ ᓇᓇᑲᒋᒋᑫᐃᐧᐣ ᐅᓇᔓᐁᐧᐃᐧᐣ (Environmental 
Assessment Act). ᐁᑲᐧ ᓇᓇᑲᒋᒋᑫᐃᐧᐣ (IAAC) ᐅᑭᐃᐧᑕᓄᑭᒪᐣ ᐅᐣᑌᕑᐃᔪ ᑫᒋᓇᐨ ᒪᔭᑦ ᒋᐱᒥᓂᔕᐦᐃᑲᑌᐠ 
ᑲᓇᑕ ᐅᑕᐦᑭᐃᐧ ᐅᓇᓇᑲᒋᒋᑫᐃᐧᐣ ᑕᐱᐡᑯᐨ ᐅᐣᑌᕑᐃᔪ ᐅᓇᓇᑲᒋᒋᑫᐃᐧᐣ ᑲᐃᓇᑌᓂᐠ. 

⚫ ᐁᑲᐧ ᑲᐃᐧᒋᐦᐅᓇᒋᑫᒪᑲᓄᐨ ᐅᐊᐧᐁᐧ ᐅᐣᑌᕑᐃᔪ ᐅᑭᒪᐃᐧᐣ, ᐅᐁᐧ ᓇᓇᑲᒋᒋᑫᐃᐧᐣ (IAAC) ᐅᐃᐧᑕᓄᑭᒪᐣ 
ᑲᓇᑕ ᐅᑭᒪᐃᐧ ᐅᑕᓄᑭᑕᒪᑫᐣ, ᒥᓇ ᐊᓂᔑᓇᐯᐃᐧ ᑕᔑᑫᐃᐧᓇᐣ, ᐁᑲᐧ ᑯᑕᑭᔭᐠ ᐊᐃᐧᔭᐠ ᑲᓇᓇᑲᒋᒋᑐᐊᐧᐨ 
ᐊᓂᐣ ᑫᐃᔑᐊᐧᓇᒋᑫᒪᑲᐠ ᐅᐁᐧ ᒥᑲᓇᑫᐃᐧᐣ. 

⚫ ᐁᑲᐧ ᓇᓇᑲᒋᒋᑫᐃᐧᐣ (IAAC) ᐅᐱᒥᐃᐧᑕᓄᑭᒪᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᐁᐧ ᐊᓂᐣ ᑐᑲᐣ 
ᑫᐃᔑᐊᐧᓇᒋᑫᒪᑲᐠ ᑲᓇᓇᑲᒋᒋᑲᑌᐠ ᒥᑲᓇᑫᐃᐧᐣ ᒥᐡᑯᐨ ᑲᐧᔭᐠ ᒋᐃᔑᓭᓂᐠ ᑲᓇᑕ ᐅᒥᓂᓂᑫᐃᐧᐣ ᒥᓇ 
ᒋᐱᒥᓂᔕᐦᐃᑲᑌᑭᐣ ᐸᑯᓭᐣᒋᑫᐃᐧᓇᐣ ᑐᑲᐣ ᑲᔦ ᐱᓇᒪ ᒋᑲᑫᐧᑕᐧᓂᐊᐧᐠ. ᐁᑲᐧ ᓇᓇᑲᒋᒋᑫᐃᐧᐣ (IAAC) 
ᐅᒪᒥᑎᓀᐣᑕᐣ ᒋᐊᐸᒋᑐᐨ ᐊᓂᔑᓇᐯᐃᐧ ᑭᑫᐣᑕᒪᐃᐧᐣ ᐅᒪ ᑲᑭᐃᔑᐸᑭᑎᓂᑲᑌᐠ ᓇᓇᑕᐃᐧᑭᑫᐣᒋᑫᐃᐧᓂᐠ. 

⚫ ᐁᑲᐧ ᓇᓇᑲᒋᒋᑫᐃᐧᐣ (IAAC) ᐅᑭᐊᓄᑲᑕᐣ ᐅᐁᐧ ᐊᐧᐁᐧᓇᒋᑫᐃᐧᐣ, ᑫᒋᓇᐨ ᑲᐧᔭᐠ ᐃᐧᑕᒪᑫᐃᐧᐣ 
ᒋᐸᑭᑎᓂᑲᑌᐠ ᐅᒪ ᐊᐧᓇᒋᑫᐃᐧᐣ ᐃᑭᑐᐃᐧᓂᐠ ᐅᒋ ᒥᓇ ᐱᑯ ᑯᑕᑭᔭᐣ ᑫᑯᓇᐣ ᑲᐸᑭᑎᓂᑲᑌᑭᐣ. 

⚫ ᐁᑲᐧ ᓇᓇᑲᒋᒋᑫᐃᐧᐣ (IAAC) ᐅᑭᒪᒥᑎᓀᐣᑕᐣ ᒋᐊᐸᒋᔭᐨ ᑭᐦᒋᐊᓄᑭᓇᑲᓇᐣ ᓇᐣᑕ ᑭᑫᐣᑕᒪᐃᐧ 
ᐃᐧᑕᒪᑫᐃᐧᐣ ᐅᒪ ᑲᐅᒋᒪᐦᑲᓂᓂᐠ ᑲᓇᑕ ᐅᑕᓄᑭᓇᑲᓇᐣ, ᐊᐦᐃᐣ ᑲᔦ ᐊᐦᑭᐃᐧ ᒥᓇ ᑲᑫᐧᑭᐃᔑᐁᐧᐸᐠ ᑭᔑᑲᐣ 
ᑲᓇᑕ, ᐸᑭᑕᐁᐧᐃᐧᐣ ᒥᓇ ᑭᒋᑲᒥᐣ ᑲᓇᑕ, ᐊᐦᑭᐃᐧ ᐊᐸᒋᒋᑲᓇᐣ ᑲᓇᑕ, ᐱᒧᒋᑫᐃᐧᐣ ᑲᓇᑕ, ᐊᓂᔑᓇᐯᐃᐧ 
ᐃᐧᒋᐦᐃᐁᐧᐃᐧᓇᐣ ᑲᓇᑕ, ᒪᐡᑭᑭᐃᐧ ᐱᒧᒋᑫᐃᐧᐣ ᑲᓇᑕ, ᐃᑫᐧᐊᐧᐠ ᒥᓇ ᐃᔑᐱᒪᑎᓯᐃᐧᐣ ᑕᐱᑕᐃᐧᐃᔑᒋᑫᐃᐧᐣ 
ᑲᓇᑕ, ᐁᑲᐧ ᒥᓯᐁᐧ ᒪᐡᑭᑭᐃᐧ ᐱᒧᒋᑫᐃᐧᐣ ᐅᒪ ᑲᓇᑕ. 

⚫ ᐁᑲᐧ ᓇᓇᑲᒋᒋᑫᐃᐧᐣ (IAAC) ᐅᐱᒥᑎᐸᒋᒧᑕᐊᐧᐣ ᐊᐃᐧᔭᐣ, ᒥᓇ ᐁᓇᑐᑕᑭᐣ ᐃᑭᑐᐃᐧᓇᐣ ᒣᑲᐧᐨ 
ᑲᓇᓇᑲᒋᒋᑲᑌᐠ ᒥᑲᓇᑫᐃᐧᐣ, ᐁᑲᐧ ᒥᓇ ᐁᒪᒥᑎᓀᐣᑕᐠ ᒋᐊᐸᒋᑐᒋᐣ ᑲᐸᑭᑎᓂᑲᑌᑭᐣ ᐃᐧᑕᒪᑫᐃᐧᓇᐣ.  

ᐁᑲᐧ ᐅᐁᐧ ᑲᐅᓇᓯᓇᐦᐃᑲᑌᐠ ᓇᓇᑲᒋᒋᑫᐃᐧᐣ ᑎᐸᒋᒧᐃᐧᐣ (ᑲᐅᓇᓯᓇᐦᐃᑲᑌᐠ ᑎᐸᒋᒧᐃᐧᐣ) ᐅᐸᑭᑎᓇᐣ 

ᐃᐧᑕᒪᑫᐃᐧᐣ ᐅᐁᐧ ᑲᓇᓇᑲᒋᒋᑲᑌᐠ ᒥᑲᓇᑫᐃᐧᐣ ᐅᒋ ᐁᑲᐧ ᒥᓇ ᓇᓇᑲᒋᒋᑫᐃᐧᐣ (IAAC) ᑲᐃᔑᐸᑯᓭᐣᑕᑲᐧᐠ. ᐁᑲᐧ 
ᒥᓇ ᐸᑭᑎᓂᑲᑌ ᑲᒪᓯᓇᐦᐃᑲᑌᐠ ᑲᐱᒥᐃᐧᑕᓄᑭᒪᑲᓄᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐁᑲᐧ ᐅᐁᐧ ᑲᐅᒋᑐᒋᑲᑌᐠ 
ᑫᒋᓇᐨ ᑭᐦᒋᐅᑭᒪ ᐅᒪ ᑲᓇᑕ ᐁᓇᓇᑲᐧᓂᓂᐠ ᐱᓇᒪ ᐁᑲᐦᑫᐧᑌᐨ. 

ᐁᑲᐧ ᓇᓇᑲᒋᒋᑫᐃᐧᐣ (IAAC) ᐅᐁᐧ ᐅᐱᒥᓇᓇᑲᑌᐁᐧᐣᑕᐣ ᐊᓄᑭᐃᐧᐣ ᑫᒋᓇᐨ ᑲᐧᔭᐠ ᒋᐱᒥᓂᔕᐦᐃᑲᑌᐠ “ᐊᐦᐃ 
ᐊᐧᓇᒋᑫᐃᐧᓇᐣ ᐅᒪ ᑲᓇᑕ ᐅᑐᓇᒋᑫᐃᐧ ᐱᒧᒋᑫᐃᐧᓂᐠ ᑲᐅᒋᐱᒥᑲᓇᐊᐧᐸᒋᑲᑌᐠ” ᐁᑲᐧ ᒥᓇ “ᐊᐦᐃᐣ ᒪᔭᑦ ᓇᐣᑕ ᑲᔦ 
ᐱᒋᐃᔑᓭᐃᐧᓇᐣ ᑲᓇᓇᑲᒋᒋᑲᑌᑭᐣ” (ᑲᐧᔭᐠ ᒋᑲᓇᐊᐧᐸᒋᑲᑌᐠ ᐅᐁᐧ “ᒥᓇ ᒪᔭᑦ ᑫᑯᓇᐣ ᓇᐣᑕ ᐱᒋᐃᔑᓭᐃᐧᓇᐣ 
ᑲᓇᓇᑲᒋᒋᑲᑌᑭᐣ”). ᐁᑲᐧ ᒥᓇ ᓇᓇᑲᒋᒋᑫᐃᐧᐣ (IAAC) ᐅᒪᒥᑎᓀᐣᑕᐣ ᐊᓂᐣ ᑫᐃᔑᒋᑫᒪᑲᑭᐣ ᓇᓇᑲ ᑫᑯᓇᐣ 
ᑲᑲᓇᐊᐧᐸᒋᑲᑌᑭᐣ ᐅᒪ ᑲᓇᑕ ᑲᐅᒋᑲᓇᐊᐧᐸᑕᑭᐣ ᐊᐧᓇᒋᑫᐃᐧᓇᐣ. ᐊᑎᑲ ᑐᑲᐣ, ᐅᐁᐧ ᓇᓇᑲᒋᒋᑫᐃᐧᐣ (IAAC) 
ᐁᑭᒪᒥᑎᓀᐣᑕᐠ ᐊᓂᐣ ᑫᐃᔑᑲᓇᐊᐧᐸᒪᐨ ᓄᐱᒥᐃᐧ ᐊᑎᑲᐧᐣ ᑫᒋᓇᐨ ᒋᐊᐸᒋᒋᑲᑌᐠ ᐅᒪ ᑲᓇᑕ ᑲᐅᒋᑲᓇᐊᐧᐸᑕᑭᐣ 

https://laws.justice.gc.ca/eng/acts/I-2.75/page-1.html#docCont
https://www.ontario.ca/laws/statute/90e18
https://www.ontario.ca/laws/statute/90e18


 

  

UNCLASSIFIED - NON CLASSIFIÉ 

ᐊᐧᓇᒋᑫᐃᐧᓇᐣ “ᒥᓇ ᐱᑯ ᑫᒋᓇᐨ ᒋᒪᒥᑎᓀᓂᒪᑲᓄᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐠ ᐅᐁᐧ ᐅᑕᐦᑭᒧᐊᐧ 
ᑲᐱᒥᐊᐸᒋᑐᐊᐧᐨ”, ᑕᐱᓀᑲ ᐅᑫᐧᓂᐊᐧᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᐱᒥᐃᐧᑕᓇᐊᐧ ᑫᑯᓇᐣ 
ᑲᒪᒥᑎᓀᐣᑕᒥᐦᐃᑯᐊᐧᐨ ᒣᑲᐧᐨ ᑲᐱᒥᓇᓇᑲᒋᒋᑲᓂᐊᐧᐠ. ᐁᑲᐧ ᐅᐁᐧ ᑎᐸᒋᒧᐃᐧᐣ ᒪᐊᐧᐨ ᐅᑲᓇᐊᐧᐸᑕᐣ ᐅᑫᐧᓂᐊᐧᐣ 
ᐊᐧᓇᒋᑫᐃᐧᓇᐣ ᒥᓇ ᑲᐧᔭᐠ ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᒋᓇᓇᑲᑕᐁᐧᐣᑕᑲᐧᑭᐣ. ᐁᑲᐧ ᒥᓇ ᐅᑫᐧᓂᐊᐧᐣ 
ᑲᓇᓇᑲᒋᒋᑲᑌᑭᐣ ᐊᐧᓇᒋᑫᐃᐧᓇᐣ ᑫᒋᓇᐨ ᑲᐧᔭᐠ ᒋᐊᓄᑭᑲᒋᑲᑌᑭᐣ ᐁᑲ ᐅᓴᑦ ᒋᐊᐧᓇᒋᑫᒪᑲᑭᐣ, ᐁᑲᐧ ᓇᓇᑲᒋᒋᑫᐃᐧᐣ 
(IAAC) ᐊᒥᐁᐧ ᐱᑯ ᑫᐃᔑᐱᒥᐊᓄᑲᑕᑭᐣ ᐅᑫᐧᓂᐊᐧᐣ ᑫᑯᓇᐣ ᑲᐊᐧᓇᒋᑫᒪᑲᑭᐣ ᐅᒪ ᒥᑲᓇᑫᐃᐧᓂᐠ ᐅᒋ, ᐁᑲᐧ ᒥᓇ, 
ᑯᑕᑭᔭᐣ ᑫᑯᓇᐣ ᑲᑐᒋᑲᑌᑭᐣ ᑲᐧᔭᐠ ᒋᓇᓇᑲᒋᒋᑲᑌᑭᐣ. ᐁᑲᐧ ᓇᓇᑲᒋᒋᑫᐃᐧᐣ (IAAC) ᐅᑎᐸᒋᑎᓇᐣ ᓇᓇᑲ ᑫᑯᓇᐣ 
ᐊᓂᐣ ᑫᐃᔑᑲᓇᐊᐧᐸᒋᑲᑌᑭᐣ ᐁᑲᐧ ᒪᓯᓇᐦᐃᑲᑌᐊᐧᐣ ᐊᒋᑲᓇᑎᑯᐠ 1. 

ᐊᐦᒋᑲᐣ 1: ᓇᓇᑲᒋᒋᑫᐃᐧᐣ (IAAC) ᐅᒥᑭᑫᐃᐧᓇᐣ ᐅᒪ ᑲᓇᑕ ᐊᐧᓇᒋᑫᐃᐧᓇᐣ ᑲᐅᒋᐱᒥᑲᓇᐊᐧᐸᒋᑲᑌᑭᐣ 

ᑫᑯᓇᐣ 

ᑲᐱᒥᓇᓇᑲᒋᑐᐨ ᑲᓇᑕ ᐊᐧᓇᒋᑫᐃᐧᐣ ᓇᓇᑲᒋᒋᑫᐃᐧᐣ (IAAC) ᐅᒥᑭᑫᐃᐧᐣ 

ᑫᐃᔑᓭᐊᐧᐨ ᑭᓄᔐᐠ ᒥᓇ ᑭᓄᔐᐠ 

ᑲᑕᓇᑕᑫᐊᐧᐨ 

ᐁᑲᐧ ᑫᐊᓂᓯᓭᑭᐣ ᒥᓇ ᑫᐊᓂᒪᒪᐃᐧᓯᓭᑭᐣ ᐅᒪ ᑲᐅᒋᓭᐠ 

ᐊᓄᑭᐃᐧᓂᐠ ᒥᓇ ᐁᐃᓀᐣᒋᑲᑌᐠ ᐁᑲ ᒋᐃᐡᐱᓭᑭᐣ ᑫᑯᓇᐣ ᓇᐣᑕ 

ᑲᔦ ᒋᑕᐸᓯᓭᑭᐣ, ᑕᐱᐡᑯᐨ ᐅᐁᐧ ᐅᒋ ᒋᓂᔓᓇᒋᒋᑲᑌᐠ ᒥᓇ 

ᒋᐊᐧᓇᒋᑲᑌᐠ ᑲᑕᓇᑕᑫᐊᐧᐨ ᐁᑲ ᒋᑭᑭᐁᐧᓂᑕᐃᐧᑭᐠ ᒥᓇ 

ᒋᑕᐸᓴᓂᑭᐣ ᑲᑕᑲᐧᓂᓂᑭᐣ ᑫᑯᓇᐣ ᐁᑲᐧ ᒥᓇ ᓇᐱᐨ 

ᐁᓇᓂᒋᓇᑲᐧᓂᓂᐠ ᐊᐧᓇᒋᑫᐃᐧᓇᐣ ᑕᐱᐡᑯᐨ ᐅᑫᐧᓂᐊᐧᐣ ᑯᑕᑭᔭᐣ 

ᐊᓄᑭᐃᐧᓇᐣ ᑲᐃᐧᑐᒋᑲᑌᑭᐣ. 

ᑫᐃᔑᓭᐊᐧᐨ ᑲᐱᒪᐦᐊᒧᐊᐧᐨ ᐱᓀᔑᔕᐠ ᐁᑲᐧ ᑫᐊᓂᓯᓭᑭᐣ ᒥᓇ ᑫᐊᓂᒪᒪᐃᐧᓯᓭᑭᐣ ᐅᒪ ᑲᐅᒋᓭᐠ 

ᐊᓄᑭᐃᐧᓂᐠ ᒥᓇ ᐁᐃᓀᐣᒋᑲᑌᐠ ᐁᑲ ᒋᐃᐡᐱᓭᑭᐣ ᑫᑯᓇᐣ, 

ᐃᓂᐁᐧᓂᐊᐧᐣ ᒪᒥᓇᐧᒋᑫᐃᐧᓇᐣ ᓇᐣᑕ ᒋᑭᐡᑭᓭᐠ ᐅᒪ ᐊᓄᑭᐃᐧᓂᐠ 

CDA, ᒋᑕᐸᓴᓂᑭᐣ ᑲᑕᑲᐧᓂᓂᑭᐣ ᑫᑯᓇᐣ ᐁᑲᐧ ᒥᓇ ᓇᐱᐨ 

ᐁᓇᓂᒋᓇᑲᐧᓂᓂᐠ ᐊᐧᓇᒋᑫᐃᐧᓇᐣ ᑕᐱᐡᑯᐨ ᐅᑫᐧᓂᐊᐧᐣ ᑯᑕᑭᔭᐣ 

ᐊᓄᑭᐃᐧᓇᐣ ᑲᐃᐧᑐᒋᑲᑌᑭᐣ.  

ᑫᐃᔑᓭᑭᐣ ᑫᑯᓇᐣ ᐅᒪ ᒥᓯᐁᐧ ᐊᐦᑭᑲᐠ ᐅᒋ 

ᑕᐱᐡᑯᐨ ᑲᐱᒥᓇᓇᑲᒋᑐᐨ ᑲᓇᑕ ᐊᐦᑭᐣ 

(ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᓇᐣ)  

ᐁᑲᐧ ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᑲᐃᐧᐣ ᑕᓇᑲᐧᓯᓄᐊᐧᐣ 

ᒋᑭᐦᒋᐊᐧᓇᒋᑫᒪᑲᑭᐣ, ᑕᐱᓀᑲ ᑲᐧᔭᐠ ᑕᐱᒥᓇᓇᑲᒋᒋᑲᑌᐊᐧᐣ 

ᑫᑯᓇᐣ ᐅᒪ ᐊᐦᑭᐠ ᒥᓇ ᐱᒋᐳᐊᐧᐸᐧᓯᓇᐣ ᑲᐧᔭᐠ ᒋᐊᓄᑲᑌᑭᐣ ᑐᑲᐣ 

ᑭᐦᑭᓄᔑᓄᐃᐧ ᒪᓯᓇᐦᐃᑲᓂᐠ ᑲᒪᓯᓇᐦᐃᑲᑌᑭᐣ ᒋᐊᐸᑕᑭᐣ. ᐁᑲᐧ 

ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᐅᒪ ᐊᓄᑭᐃᐧᓂᐠ ᑲᐧᓂᐣ ᒋᓇᑲᐧᐠ 

ᒋᑭᒋᒪᒋᑐᒋᑫᒪᑲᐠ, ᐁᑲᐧ ᒥᓇ ᐁᐦᐊᐠ ᐊᑎᑲᐧᐠ ᐁᑲᐧ ᑭᑲᐧᐊᐧᑫᐠ 

ᑲᑕᔑᑫᐊᐧᐨ ᓇᐱᐨ ᐸᑭ ᑕᐊᐧᓇᒋᑲᑌᓂᐊᐧᐣ ᐅᒪ ᓀᑫ ᒪᕑᑎᐣ ᐸᐧᓫᐢ 

ᐊᓂᔑᓇᐯᐃᐧ ᑕᔑᑫᐃᐧᐣ ᑲᐃᔑᑕᑲᐧᐠ ᔕᑯᐨ ᐸᑭ ᓇᐱᐨ ᑫᑯᓇᐣ 

ᑕᔭᒋᓭᐊᐧᓄᐣ ᐃᒪ ᐊᐦᑭᑲᐠ ᑕᐱᓀᑲ ᑯᑕᑭᔭᐣ ᐸᑲᐣ ᐊᓄᑭᐃᐧᓇᐣ 

ᑕᓂᓇᑲᐧᓄᐣ ᑲᐃᐧᑐᒋᑲᑌᑭᐣ ᐃᒪ ᓀᑲ ᐊᐃᐧᔭᔑᔕᐠ ᑲᑕᔑᑫᐊᐧᐨ 

ᒥᓇ ᐱᑯ ᑯᑕᔭᐣ ᑫᑯᓇᐣ ᐃᒪ ᑲᐅᒋᐱᔑᓇᑲᐧᑭᐣ ᐊᐦᑭᑲᐠ. 

ᑲᐱᒥᓇᓇᑲᒋᑐᐨ ᑲᓇᑕ ᐊᐧᓇᒋᑫᐃᐧᐣ ᓇᓇᑲᒋᒋᑫᐃᐧᐣ (IAAC) ᐅᒥᑭᑫᐃᐧᐣ 

ᑫᐃᔑᓭᑭᐣ ᑫᑯᓇᐣ ᐅᒪ ᐊᐦᑭᐠ ᐅᒋ ᑕᐱᐡᑯᐨ 

ᑲᓇᑕ ᑲᐱᒥᓇᓇᑲᒋᑐᐨ ᑲᓇᑕ ᐊᐦᑭᐣ (ᒪᕑᑎᐣ 

ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᓇᐣ) 

ᐁᑲᐧ ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᐅᒪ ᐊᐦᑭᐠ ᑕᐱᐡᑯᐨ 

ᑲᐱᒥᓇᓇᑲᒋᑐᐨ ᑲᓇᑕ ᐊᐦᑭᐣ ᐊᒥᐁᐧ ᐁᐃᔑᑭᑫᐣᒋᑲᑌᐠ ᐊᐦᐃᐣ 

ᐁᑕ ᒋᐊᐧᓇᒋᑫᒪᑲᑭᐣ ᑫᑯᓇᐣ ᑲᐃᐧᐊᓄᑲᑌᑭᐣ ᐅᒪ ᑲᓇᑕ ᐊᐦᑭᐣ 

ᑲᐃᔑᑕᑲᐧᐠ. ᐁᑲᐧ ᑲᐃᐧᐣ ᑯᑕᑭᔭᐣ ᑫᑯᓇᐣ ᑕᐊᐧᓇᒋᑲᑌᓯᓄᐊᐧᐣ 

ᐅᒪ ᑲᓇᑕ ᐊᐦᑭᐣ. 

ᒪᔭᑦ ᑫᑯᓇᐣ ᓇᐣᑕ ᑲᔦ ᐱᒋᔑᓭᐃᐧᓇᐣ 

ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᑲᑲᓇᐊᐧᐸᒋᑲᑌᑭᐣ 

ᐅᒪ: 

⚫ Canadian Navigable Waters 
Act ᐊᓄᑭᐃᐧᐣ ᔕᐳᓂᑫᐃᐧᓇᐣ; 

⚫ Fisheries Act ᐅᑭᒪᑲᒋᑫᐃᐧᓇᐣ; 

⚫ Species at Risk Act 
ᐸᑭᑕᔑᐁᐧᐃᐧᓇᐣ; ᐁᑲᐧ 

⚫ Explosives Act ᐸᑭᓯᑲᓇᐣ 
ᒪᓯᓇᐦᐃᑲᓀᔕᐣ. 

ᑫᐃᔑᓭᑭᐣ ᒪᔭᑦ ᑫᑯᓇᐣ ᓇᐣᑕ ᑲᔦ ᐱᒋᔑᓭᐃᐧᓇᐣ ᑲᐅᒋᐅᓇᑌᑭᐣ 

ᐅᑫᐧᓂᐊᐧᐣ ᑲᓇᑕ ᐅᐸᑭᑕᔑᐁᐧᐃᐧᓇᐣ ᑲᐅᒋᓇᓇᑲᒋᒋᑲᑌᑭᐣ ᐃᒪ 

ᑫᐃᔑᓭᐊᐧᐨ ᑭᓄᔐᐠ ᒥᓇ ᑭᓄᔐᐠ ᑲᑕᔑᑫᐊᐧᐨ, ᒥᓇ ᑲᐱᒪᐦᐊᒧᐊᐧᐨ 

ᐱᓀᔑᔕᐠ, ᑫᐃᔑᓭᐊᐧᐨ ᐅᒪ ᒥᓯᐁᐧ ᐊᐦᑭᐠ ᒥᓇ  ᑫᐃᔑᓭᐊᐧᐨ 

ᐊᓂᔑᓇᐯᐠ ᒥᓇ ᐱᑯ ᐅᒥᓂᑯᐃᐧᓂᐊᐧᐣ ᑲᒪᓯᓇᐦᐃᑲᑌᓂᐠ 

ᑲᑭᐅᔑᐱᐦᐃᑲᑌᐠ (IA) ᑎᐸᒋᒧᐃᐧᓂᐠ. ᐁᑲᐧ ᓇᓇᑲᒋᒋᑫᐃᐧᐣ 

(IAAC) ᐅᑲ ᓇᓇᑲᑕᐁᐧᐣᑕᓇᐣ ᐅᑫᐧᓂᐊᐧᐣ ᐊᐧᓇᒋᑫᐃᐧᓇᐣ ᐅᒪ 

ᐅᑭᒪᐃᐧ ᐅᓇᔓᐁᐧᐃᐧᓂᐠ ᑫᒋᓇᐨ ᑲᐧᔭᐠ ᒋᐃᔑᓇᑲᐧᓂᓂᐠ ᑫᑯᓇᐣ 

ᐅᒪ ᐊᓄᑭᐃᐧᓂᐠ, ᒥᓇ ᒋᐊᐸᑕᑭᐣ ᐊᓄᑭᐃᐧᐣ ᔕᐳᓂᑫᐃᐧᓇᐣ ᐅᒪ 

ᑲᐃᓇᑌᑭᐣ ᑲᓀᐣᑎᔭᐣ ᐱᒥᔭᐃᐧᐣ ᓂᐦᐱᐣ ᐅᓇᔓᐁᐧᐃᐧᓂᐠ ᐁᑲᐧ 

ᐊᒥᐁᐧ ᐅᑫᐧᓂᐊᐧᐣ ᑫᒋᓇᐨ ᑫᐸᑯᓭᐣᑕᑲᐧᑭᐣ ᒋᐊᐸᑕᑭᐣ. ᐁᑲᐧ 

ᑲᐧᓂᐣ ᐃᓀᐣᒋᑲᑌᓯᓄᐣ ᒪᔭᑦ ᑫᑯᓇᐣ ᓇᐣᑕ ᐱᒋᔑᓭᐃᐧᓇᐣ 

ᒋᐊᐧᓇᒋᑫᒪᑲᐣ ᐅᒪ ᒥᑲᓇᑫᐃᐧᓂᐠ. 

ᑫᐃᔑᓭᑭᐣ ᒣᑲᐧᐨ ᐸᐱᒥᐊᐸᒋᒋᑲᑌᑭᐣ ᑫᑯᓇᐣ 

ᐊᐦᑭᐠ ᑐᑲᐣ ᐱᑲᐧᑕᐦᑭᐤ ᑐᒋᑫᐃᐧᓇᐣ 

ᑲᑐᑕᒧᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐠ 

 

ᐁᑲᐧ ᑫᐃᔑᓭᑭᐣ ᑫᑯᓇᐣ ᑐᑲᐣ ᐊᐧᓇᒋᑫᐃᐧᓇᐣ ᑲᑲᓇᐊᐧᐸᒋᑲᑌᑭᐣ 

ᐅᒪ ᒥᑲᓇᑫᐃᐧᓂᐠ ᑲᐃᐧᐣ ᒋᐊᐧᐸᒋᑲᑌᐠ ᐁᑲ ᒥᐡᑕᐦᐃ ᑫᑯᐣ 

ᒋᐊᐧᓇᒋᑲᑌᐠ ᒣᑲᐧᐨ ᐊᐦᑭᐤ ᑫᑯᓇᐣ ᑲᑐᒋᑲᑌᑭᐣ ᑐᑲᐣ 

ᐸᑭᑕᐁᐧᐃᐧᐣ, ᓇᑕᐁᐧᐣᒋᑫᐃᐧᐣ, ᐊᐧᓂᐦᐃᑫᐃᐧᐣ ᐁᑲᐧ 

ᑲᒪᐊᐧᑐᓂᑲᑌᑭᐣ ᒪᐡᑭᑭᐣ ᒥᓇ ᐱᑯ ᐊᔕᔾ ᑯᑕᑭᔭᐣ ᑫᑯᓇᐣ ᐅᒪ 

ᐊᐦᑭᑲᐠ ᑕᑲᐧᑭᐣ, ᒥᓇ ᐱᑯ ᒋᐊᔭᑲᐧᒥᓯᓇᓂᐊᐧᐠ ᑫᑯᓇᐣ 

ᑲᐃᐧᑐᒋᑲᑌᑭᐣ ᑐᑲᐣ ᐁᑲ ᐅᓴᑦ ᒋᐊᐧᓇᒋᑲᑌᑭᐣ ᒥᓇ ᐱᑯ ᐸᑭ 

ᒋᑕᔑᐃᐧᑐᓇᓂᐊᐧᐠ. ᐁᑲᐧ ᐊᐱᐣ ᒪᒋᒥᑲᓇᐊᐧᐠ ᓇᐱᐨ ᐸᑭ 

ᑕᐊᐧᓇᒋᑫᒪᑲᐣ ᐅᑫᐧᓂᐊᐧᐣ ᐊᐦᑭᐤ ᐊᐧᑎᓱᐃᐧᓇᐣ ᑲᑐᒋᑲᑌᑭᐣ 

ᔕᑯᐨ ᑭᔭᐱᐨ ᐊᑎᑯᐃᐧ ᓇᑕᐁᐧᐣᒋᑫᐃᐧᐣ ᑕᑐᒋᑲᑌ ᒥᓇ ᑯᑕᑭᔭᐣ 

ᑫᑯᓇᐣ, ᐁᑲᐧ ᓇᐊᐧᐨ ᒥᐡᑕᐦᐃ ᑕᓇᐊᐧᓭ ᐅᐁᐧ ᑐᒋᑫᐃᐧᐣ ᐁᑲᐧ 

ᓇᐣᑕ ᑲᔦ ᑕᐃᔑᓭ ᐅᒪ ᐊᑎᑲᐧᐠ ᑲᐃᔑᐱᒥᔭᐊᐧᐨ ᒋᐊᐧᓇᒋᑲᑌᓂᐠ 

ᑭᐡᐱᐣ ᐊᐱᐣ ᑯᑕᑭᔭᐣ ᑫᑯᓇᐣ ᐊᓄᑲᑌᑭᐣ, ᐁᑲᐧ ᐸᑭ ᐅᐁᐧ 

ᑕᐅᒋᓀᓯᑕᒥᓭ ᑐᑲᐣ ᐁᑲ ᐊᐱᐣ ᓇᐱᐨ ᐅᑫᐧᓂᐊᐧᐣ ᐃᔑᒋᑫᐃᐧᓇᐣ 

ᒋᑭᑐᒋᑲᑌᑭᐣ ᐁᑲᐧ ᔕᑯᐨ ᐊᒥᐁᐧ ᐱᑯ ᑫᐃᔑᐱᒥᓇᓇᑲᒋᒋᑲᓂᐊᐧᐠ 

ᑫᒋᓇᐨ ᑲᐧᔭᐠ ᑫᑯᓇᐣ ᒋᐃᔑᓭᑭᐣ ᐅᒪ ᒥᑲᓇᑫᐃᐧᓂᐠ ᐁᑲᐧ ᒥᓇ 

ᑫᒋᓇᐨ ᑭᔭᐱᐨ ᑫᑯᓇᐣ ᒋᐅᑎᓇᒪᓯᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐠ. 

ᑫᐃᔑᓭᑭᐣ ᐃᓂᐁᐧᓂᐊᐧᐣ ᑫᑯᓇᐣ ᑲᓇᑲᐧᑭᐣ 

ᒥᓇ ᐅᑎᔑᒋᑫᐃᐧᓂᐊᐧᐣ ᐊᓂᔑᓇᐯᐠ ᐅᒋ 

ᐁᑲᐧ ᑫᐃᔑᓭᑭᐣ ᑫᑯᓇᐣ ᒥᓇ ᑫᐃᔑᒪᒪᐃᐧᔑᓭᑭᐣ 

ᑲᓇᐊᐧᐸᒋᑲᑌᐊᐧᐣ ᐅᒪ ᑲᐅᒋᓭᑭᐣ ᐊᓄᑭᐃᐧᓂᐠ ᐁᑲᐧ ᒥᓇ 

https://laws-lois.justice.gc.ca/eng/acts/n-22/
https://laws-lois.justice.gc.ca/eng/acts/n-22/
https://laws-lois.justice.gc.ca/eng/acts/F-14
https://laws.justice.gc.ca/eng/acts/s-15.3/page-1.html
https://laws-lois.justice.gc.ca/eng/acts/E-17/index.html


 

  

UNCLASSIFIED - NON CLASSIFIÉ 

ᑲᐱᒥᓇᓇᑲᒋᑐᐨ ᑲᓇᑕ ᐊᐧᓇᒋᑫᐃᐧᐣ ᓇᓇᑲᒋᒋᑫᐃᐧᐣ (IAAC) ᐅᒥᑭᑫᐃᐧᐣ 

ᐁᑲᐧ ᐊᓂᐣ ᑫᐃᔑᐊᐧᓇᒋᑲᑌᓂᑭᐣ ᑲᔭᐡ ᑫᑯᓇᐣ 

ᑲᑭᐅᔑᑐᐊᐧᐨ, ᒥᓇ ᑲᑭᑕᔑᑫᐊᐧᐨ, ᒥᓇ 

ᐁᐧᐡᑲᐨ ᐊᐸᒋᒋᑲᓇᐣ ᑲᑕᑲᐧᓂᓂᑭᐣ ᐁᑲᐧ 

ᓇᓇᑲ ᑯᑕᑭᔭᐣ ᑫᑯᓇᐣ ᑲᑭᐱᐊᐸᒋᑐᐊᐧᐨ 

ᐊᓂᔑᓇᐯᐠ. 

ᐁᐃᓀᐣᒋᑲᑌᐠ ᒋᐡᐱᓭᐠ ᒥᓇ ᒋᑕᐸᔑᓭᐠ ᐊᐧᓇᒋᑫᐃᐧᓇᐣ, ᐅᒪ ᐅᑕ 

ᑲᐃᐧᑕᔑᒥᑲᓇᑲᓂᐊᐧᐠ ᐁᑲ ᒥᓇ ᒋᓂᔓᓇᒋᒋᑲᑌᑭᐣ 

ᑲᑭᒋᓀᐣᑕᑲᐧᑭᐣ ᑲᔭᐡ ᑫᑯᓇᐣ ᑲᑕᑲᐧᑭᐣ ᐁᑲᐧ ᑲᐅᒋᐱᒥᔭᓂᐊᐧᐠ 

ᑫᒋᓇᐨ ᐊᔭᑲᐧᒥᓯᐃᐧ ᐅᓇᒋᑫᐃᐧᓇᐣ ᒋᐊᐸᑕᑭᐣ ᑫᐅᒋᐱᒥᔭᓂᐊᐧᐠ 

ᑕᐱᓀᑲ ᐅᑫᐧᓂᐊᐧᐣ ᒪᐊᐧᐨ ᑭᒋᐃᓀᐣᑕᑲᐧᓄᐣ. 

ᑫᐃᔑᓭᑭᐣ ᐅᒪ ᒥᓄᔭᐃᐧᓂᐠ, ᐱᒪᑎᓱᐃᐧᓂᐠ 

ᓇᐣᑕ ᐅᒋᑕᒪᓱᐃᐧᓂᐠ ᑐᑲᐣ 

ᑲᐃᔑᓇᑲᐧᓂᓂᑭᐣ ᐅᑫᐧᓂᐊᐧᐠ ᐊᓂᔑᓇᐯᐠ 

ᐅᒋ 

 

ᐁᑲᐧ ᑫᐃᔑᓭᑭᐣ ᑫᑯᓇᐣ ᐊᔕᔾ ᐊᐧᐸᒋᑲᑌ ᓇᐱᐨ ᐸᑭ 

ᒋᓇᐊᐧᒋᑫᒪᑲᑭᐣ, ᐅᒪ ᐱᑯ ᐅᓴᑦ ᒪᒪᐃᐧ ᒪᒋᒋᑫᐃᐧᓂᐠ ᐁᑲᐧ ᒥᓇ 

ᑭᔭᐱᐨ ᐃᔑᓇᑲᐧᐣ ᒋᒥᑲᐧᓂᐊᐧᐠ ᒥᓇ ᒋᐊᐸᑕᐠ ᐅᐁᐧ ᐊᓂᔑᓇᐯᐃᐧ 

ᑭᑫᐣᑕᒪᐃᐧᐣ. ᐁᑲᐧ ᑲᐧᓂᐣ ᐱᑯ ᐅᓴᑦ ᒥᐡᑕᐦᐃ ᑲᐊᓂᒥᒋᑫᒪᑲᑭᐣ 

ᐊᐧᓇᒋᑫᐃᐧᓇᐣ ᑕᑕᑲᐧᓯᓄᐊᐧᐣ, ᐁᑲᐧ ᔕᑯᐨ ᐅᒪ ᐁᑕ 

ᒥᑲᓇᑫᐃᐧᓂᐠ ᑕᐅᒋᓭᒪᑲᓄᐣ ᐁᑲᐧ ᒥᓇ ᑯᑕᑭᔭᐣ ᒪᒋᒋᑫᐃᐧ 

ᐊᓄᑭᐃᐧᓇᐣ ᑲᐃᐧ ᐊᓂ ᑕᑲᐧᑭᐣ ᐊᓂ ᓂᑲᐣ ᐁᑲᐧ ᐊᒥᐁᐧ ᑫᐃᔑᓭᐠ 

ᑲᐧᔭᐠ ᒋᐊᐧᐁᐧᓇᒋᑲᑌᐠ ᑫᐅᒋᐱᒥᔭᓂᐊᐧᐠ ᑐᑲᐣ ᐅᒪ ᒥᑲᓇᑫᐃᐧᓂᐠ, 

ᐁᑲᐧ ᒥᓇ ᒋᑲᓇᐊᐧᐸᒋᑲᑌᐠ ᐊᓂᐣ ᑫᐃᔑᓇᑲᐧᑭᐣ ᑫᑯᓇᐣ 

ᐅᑫᐧᓂᐊᐧᐣ ᓄᐱᒥ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑫᐊᐸᒋᑐᐊᐧᐨ ᐅᒪ 

ᐅᒥᑲᓇᒧᐊᐧᐠ. 

ᐁᑲᐧ ᐅᐁᐧ ᑲᐃᔑᓭᐠ ᓇᑲᒋᒋᑫᐃᐧᐣ ᐅᒪ ᑲᔦ ᑭᓇᓇᑲᒋᒋᑲᓂᐊᐧᐣ ᐃᓂᐁᐧᓂᐊᐧᐣ ᑫᑯᓇᐣ ᐅᒪ ᑲᓇᑕ ᐃᔑᓭᐃᐧᓇᐣ ᑐᑲᐣ 
ᒪᒋᓭᐃᐧᓇᐣ ᐁᑲᐧ ᐱᒋᔑᓭᐃᐧᓇᐣ ᐅᒋ ᑲᐅᒋᓭᑭᐣ ᐅᒪ ᐊᓄᑭᐃᐧᓂᐠ. 

ᐁᑲᐧ ᐅᐁᐧ ᑲᑭᐅᔑᐱᐦᐃᑲᑌᐠ (IA) ᑭᐦᑭᔑᒋᑲᑌ, ᐁᑲᐧ ᐁᐦᐊ ᑕᒥᓇᑲᓄ ᐅᑭᒪ ᐊᐦᑭᐠ, ᑲᐊᒋᐁᐧᐸᐠ ᑭᔑᑲᐣ ᒥᓇ ᐊᐦᑭᑲᐠ 
ᑫᑯᓇᐣ ᑲᑕᑲᐧᓂᓂᑭᐣ ᑲᐅᒋᑲᓇᐊᐧᐸᑕᑭᐣ (ᐅᐊᐧᐁᐧ ᐅᑭᒪ). ᐁᑲᐧ ᐅᐊᐧᐁᐧ ᐅᑭᒪ ᐃᐧᐣ ᒪᔭᑦ ᐅᑲᐅᓀᐣᑕᐣ ᐊᓂᐣ 
ᑫᐃᔑᑲᓇᐊᐧᐸᑕᑭᐣ ᐊᐧᓇᒋᑫᐃᐧᓇᐣ ᐅᐁᐧ ᑲᓇᑕ ᑲᓇᓇᑲᒋᑐᒋᐣ ᐁᑲᐧ ᐅᒪ ᑲᔦ ᑲᒪᓯᓇᐦᐃᑲᑌᑭᐣ, ᐁᑲᐧ ᒥᓇ 
ᒋᒪᒥᑎᓀᐣᑕᐠ ᐅᐁᐧ ᐅᔑᐱᐦᐃᑲᐣ (IA). ᐁᑲᐧ ᑕᐡ, ᐊᒥᐅᒪ ᐅᑭᒪ ᑲᑭᓇ ᑫᑯᓇᐣ ᑫᐅᒋᐅᓀᐣᑕᑭᐣ ᐊᓂᐣ ᑲᔦ 
ᑲᑭᐃᔑᒥᑭᑲᓂᐊᐧᐠ ᒥᐡᑯᐨ ᒥᓯᐁᐧ ᐊᐃᐧᔭᐠ ᑲᑲᐯᔑᐊᐧᐨ ᑫᐃᐧᓇᐊᐧ ᒋᐊᔭᒥᑐᐊᐧᐨ ᐅᐁᐧ ᐅᔑᐱᐦᐃᑲᐣ ᒥᓇ 
ᐅᓀᐣᒋᑫᐃᐧᓇᐣ ᑲᒪᓯᓇᐦᐃᑲᑌᑭᐣ ᓭᐠᔑᐣ 63 ᐅᒪ ᓇᓇᑲᒋᒋᑫᐃᐧᓂᐠ (IAA). ᐁᑲᐧ ᐊᐦᒋᑲᐣ 2 ᐃᐧᒋᑲᑌᐊᐧᐣ 
ᐅᑫᐧᓂᐊᐧᐣ ᑫᑯᓇᐣ ᒥᑭᑫᐃᐧᓇᐣ ᐅᒋ ᐁᑲᐧ ᒥᓇ ᓇᓇᑲᒋᒋᑫᐃᐧᐣ (IAAC) ᐅᒥᓯᐁᐧᑎᐸᒋᒧᐃᐧᐣ ᑫᐃᐧᐣ ᐅᑕᓂᒧᑕᓇᐣ 
ᒥᑭᑫᐃᐧᓇᐣ. ᐁᑲᐧ ᑕᐡ, ᐅᐊᐧᐁᐧ ᐅᑭᒪ ᐅᑲᒥᓇᐣ ᑭᐦᒋᐅᑭᒪᐃᐧ ᐅᑕᐱᑕᒪᑫᐣ ᐅᑫᐧᓂᐊᐧᐣ ᐅᓂᐣᒋᑫᐃᐧᓇᐣ.  

ᐊᒋᑲᐣ 2: ᓇᓇᑲᒋᒋᑫᐃᐧᐣ (IAAC) ᐅᒥᑭᑫᐃᐧᓇᐣ ᐅᑫᐧᓂᐊᐧᐣ ᑫᑯᓇᐣ ᑲᑭᓇᓇᑲᒋᒋᑲᑌᑭᐣ ᒥᓇ 

ᑲᑭᒪᒥᑎᓀᐣᒋᑲᑌᑭᐣ ᐊᐦᐃ ᑲᔦ ᑲᑭᐊᐸᑕᐠ ᑲᐱᒥᓇᓇᑲᒋᑐᒋᐣ ᑲᓇᑕ ᐊᐧᓇᒋᑫᐃᐧᓇᐣ ᐊᐦᑭᑲᐠ ᒥᐡᑯᐨ ᒥᓯᐁᐧ 

ᐊᐃᐧᔭᐠ ᑫᐃᐧᓇᐊᐧ ᒋᐊᐧᐸᑕᒧᐊᐧᐨ 

ᐃᔑᓭᐃᐧᐣ  IAAC ᑲᐃᔑᒥᑲᒧᐊᐧᐨ 

ᐁᑲᐧ ᑫᑯᓇᐣ ᑲᑲᓇᐊᐧᐸᒋᑲᑌᑭᐣ 

ᑐᑲᐣ ᐁᑲ ᒋᐊᐧᓇᐦᐃᑯᐊᐧᐨ 

ᐅᑫᐧᓂᐊᐧᐠ ᐊᓂᔑᓇᐯᐠ ᒥᓇ 

ᑯᑕᑭᔭᐣ ᑫᑯᓇᐣ ᑫᐊᐧᓇᒋᑫᒪᑲᑭᐣ 

ᑐᑲᐣ ᐊᓂᔑᓇᐯᐠ 

ᐁᑲᐧ ᐅᐁᐧ ᐊᓄᑭᐃᐧᐣ ᑲᔦᐱᑯ ᐊᐧᓇᒋᑫᐃᐧᓇᐣ ᐅᑲᐊᐧᐸᑕᓇᐊᐧ ᐅᑫᐧᓂᐊᐧᐠ 

ᐊᓂᔑᓇᐯᐠ, ᑲᐃᐧᒋᑲᑌᐠ ᐊᐦᒋᑲᓂᐠ 1. ᐁᑲᐧ ᑕᐡ, ᐅᑫᐧᓂᐊᐧᐣ ᐃᔑᒋᑫᐃᐧᓇᐣ 

ᐅᒪ ᒥᑲᓇᑫᐃᐧᓂᐠ ᒪᐊᐧᐨ ᐱᑯ ᑲᐧᔭᐠ ᔓᓂᔭᑫᐃᐧ ᐅᒋᑕᒪᓱᐃᐧᓇᐣ 

ᐅᑲᒥᓂᓴᐦᐃᑯᓇᐊᐧ ᐊᓂᔑᓇᐯᐠ ᒥᓇ ᑫᒋᐁᐧ ᑫᐃᐧᓇᐊᐧ ᒋᐱᒧᑕᒪᓯᐊᐧᐨ 

ᐅᑫᐧᓂᐊᐧᐣ ᐅᒋᑕᒪᓱᐃᐧᓇᐣ. 



 

  

UNCLASSIFIED - NON CLASSIFIÉ 

ᐃᔑᓭᐃᐧᐣ  IAAC ᑲᐃᔑᒥᑲᒧᐊᐧᐨ 

ᐅᒥᓂᑯᐃᐧᓂᐊᐧᐣ 

(ᒪᓯᓇᐦᐃᑲᑌᐊᐧᐣ 4.3 ᐁᑲᐧ 4.4) 

 

ᐁᑲᐧ ᐅᒪ ᐊᓂᔑᓇᐯᐠ ᐅᒥᓂᑯᐃᐧᓂᐊᐧᐣ ᐃᐧᒋᑲᑌᓂ ᒥᓇ ᒪᓯᓇᐦᐃᑲᑌᓂ ᓭᐠᔑᐣ 

35 Constitution Act, 1982, ᐁᑲᐧ ᐅᐁᐧ ᐊᓄᑭᐃᐧᐣ ᑲᔦᐱᑯ ᒥᐡᑕᐦᐃ 

ᑕᐊᐧᓇᒋᑫᒪᑲᐣ ᐅᒪ ᒥᑲᓇᑫᐃᐧᓂᐠ. ᔕᑯᐨ ᐸᑭ ᓇᐊᐧᐨ ᒥᐡᑕᐦᐃ ᑫᑯᓇᐣ 

ᑕᐊᐧᓇᒋᑲᑌᐊᐧᐣ ᑐᑲᐣ ᓇᑕᐁᐧᐣᒋᑫᐃᐧᐣ ᒥᓇ ᐊᐧᓂᐦᐃᑫᐃᐧᐣ, ᐁᑲᐧ ᒪᐊᐧᐨ ᐸᑭ 

ᒋᐊᐧᓇᒋᑲᑌᐠ ᐅᐁᐧ ᐸᑭᑕᐁᐧᐃᐧᐣ ᐁᑲᐧ ᔕᑯᐨ ᐸᑭ ᓇᐊᐧᐨ ᒥᐡᑕᐦᐃ 

ᑕᐊᐧᓇᒋᑲᑌᓂᐊᐧᐣ ᐅᐱᒪᑎᓱᐃᐧᓂᐊᐧᐣ ᐅᑫᐧᓂᐊᐧᐠ ᐊᓂᔑᓇᐯᐃᐧ 

ᑕᔑᑫᐃᐧᓇᐣ ᐁᑲᐧ ᐊᒥᐅᐁᐧ ᑲᔦ ᐅᑫᐧᓂᐊᐧᐠ ᒪᔭᑦ ᒋᐊᐧᓇᐦᐊᑲᓄᐊᐧᐨ ᐁᑲᐧ ᐅᒪ 

ᑲᔦ ᐅᔑᐱᐦᐃᑲᑌᐊᐧᐣ ᒪᓯᓇᐦᐃᑲᓂᐠ (CDA) ᐁᑲᐧ ᒥᓇ ᑯᑕᑭᔭᐣ ᑫᑯᓇᐣ 

ᑲᑐᒋᑲᑌᑭᐣ ᐅᒪ: ᐊᓂᑦᐱᑯ ᓴᑲᐦᐃᑲᐣ ᐊᓂᔑᓇᐯᐠ ᑕᔑᑫᐃᐧᐣ, ᐁᕑᐅᓫᐊᐣᐟ 

ᐊᓂᔑᓇᐯᐃᐧ ᑕᔑᑫᐃᐧᐣ, ᐃᔭᐱᒪᑐᐣᐠ ᐊᓂᔑᓇᐯᐃᐧ ᑕᔑᑫᐃᐧᐣ, ᐸᐧᕑᐟ 

ᐊᓫᐸᓂ ᐃᓂᓂᐃᐧ ᑕᔑᑫᐃᐧᐣ, ᑭᓄᑲᒥᐣᐠ ᐊᓂᔑᓇᐯᐃᐧ ᑕᔑᑫᐃᐧᐣ, ᑲᓴᒋᐊᐧᐣ 

ᐃᓂᓂᐃᐧ ᑕᔑᑫᐃᐧᐣ, ᐁᑲᐧ ᒪᐧᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ; ᐁᑲᐧ ᐊᑎᐟ 

ᑫᐊᐧᓇᒋᑲᑌᑭᐣ ᑐᑲᐣ ᓇᑕᐁᐧᐣᒋᑫᐃᐧᐣ ᒥᓇ ᐊᐧᓂᐦᐃᑫᐃᐧᐣ, ᐁᑲᐧ ᐸᑭ ᓇᐊᐧᐨ 

ᑫᐊᐧᓇᒋᑲᑌᑭᐣ ᑕᐱᐡᑯᐨ ᐅᑫᐧᓂᐊᐧᐠ ᐅᑎᔑᐱᒪᑎᓱᐃᐧᓂᐊᐧ ᑲᐱᒧᑐᐊᐧᐨ ᑐᑲᐣ 

ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᒪ ᐅᑕ ᑲᑕᔑᐃᐧᑐᐊᐧᐨ ᐅᑕᐦᑭᒧᐊᐧᐠ ᒥᓇ 

ᐅᑕᓂᔑᓇᐯᐃᐧ ᐱᒪᑎᓱᐃᐧᓂᐊᐧᐣ ᑲᑕᔑᑐᑕᒧᐊᐧᐨ ᐁᑲᐧ ᐅᑫᐧᓂᐊᐧᐣ ᑲᔦ 

ᑕᔑᑫᐃᐧᓇᐣ ᐅᒪ ᑫᐅᒋᐊᐧᓇᒋᑲᑌᑭᐣ ᐅᐁᐧ ᒥᑲᓇᑫᐃᐧᐣ ᐅᒋ: ᐊᐧᑕᐊᐧᐱᐢᑲᐟ 

ᐃᓂᓂᐃᐧ ᑕᔑᑫᐃᐧᐣ, ᑲᐧᐣᐢᑕᐣᐢ ᓴᑲᐦᐃᑲᐣ ᐊᓂᔑᓇᐯᐃᐧ ᑕᔑᑫᐃᐧᐣ, ᑭᓄᑲᒥᐣᐠ 

#58 ᐊᓂᔑᓇᐯᐃᐧ ᑕᔑᑫᐃᐧᐣ, ᓀᐡᑲᐣᑕᑲ ᐊᓂᔑᓇᐯᐃᐧ ᑕᔑᑫᐃᐧᐣ, 

ᓂᐱᓇᒥᐣᐠ ᐊᓂᔑᓇᐯᐃᐧ ᑕᔑᑫᐃᐧᐣ, ᐁᐧᐱᑫᐧ ᐊᓂᔑᓇᐯᐃᐧ ᑕᔑᑫᐃᐧᐣ ᐁᑲᐧ 

ᐃᐧᓇᐡᐠ ᐃᓂᓂᐃᐧ ᑕᔑᑫᐃᐧᐣ. 

ᐁᑲᐧ ᑫᐃᔑᓭᑭᐣ ᐅᑫᐧᓂᐊᐧᐣ 

ᑫᑯᓇᐣ ᐅᒪ ᐊᓄᑭᐃᐧᓂᐠ ᐅᒋ 

ᐅᐁᐧ ᑲᓇᑕ ᐅᑭᒪᐃᐧᐣ 

ᑲᑭᒋᔑᓭᓂᐠ ᑲᓇᓇᑲᒋᑐᐨ ᒥᓇ 

ᑲᐱᒥᑲᓇᐊᐧᐸᑕᑭᐣ 

ᐃᔑᓭᐃᐧᓇᐣ ᑐᑲᐣ 

ᑲᑭᒋᓇᑭᐡᑭᑲᑌᑭᐣ ᑫᑯᓇᐣ ᐅᒪ 

ᒥᓯᐁᐧ ᐊᐦᑭᑲᐠ ᑐᑲᐣ ᒥᓇ ᐅᐁᐧ 

ᑲᒪᔭᑭᓭᑭᐣ ᑭᔑᑲᐣ 

(ᒪᓯᓇᐦᐃᑲᑌᐊᐧᐣ 5 ᐁᑲᐧ 6)  

ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑲᐊᐧᓇᒋᑲᑌᑭᐣ ᐅᒪ ᒥᑲᓇᑫᐃᐧᓂᐠ ᔕᑯᐨ ᑲᐧᓂᐣ ᑲᑭᓇ 

ᑫᑯᓇᐣ ᑲᓇᑕ ᐅᑕᐦᑭᐃᐧ ᐸᑯᓭᐣᒋᑫᐃᐧᓇᐣ ᒋᑭᓇᑭᐡᑭᑲᑌᑭᐣ, ᐁᐦᐊᐠ ᐅᑕ ᑲᔦ 

ᑲᓇᓂᒋᐊᔭᐊᐧᐨ ᐊᐃᐧᔭᔑᔕᐠ ᐅᒪ ᑲᒪᒥᑎᓀᐣᑕᒥᐦᐃᐁᐧᐊᐧᐨ ᑐᑲᐣ ᐊᑎᑲᐧᐠ ᒥᓇ 

ᑭᑲᐧᐊᐧᐦᑫᐠ, ᑫᒋᓇᐨ ᒥᓇ ᑲᐧᔭᐠ ᒋᓇᓇᑲᒋᐦᐃᔭᑲᓄᐊᐧᐨ. ᐁᑲᐧ ᓇᓇᑲᒋᒋᑫᐃᐧᐣ 

(IAAC) ᐅᒪᒥᑎᓀᐣᑕᐣ ᑲᐱᒥᓇᓇᑲᒋᑐᒋᐣ ᑲᓇᑕ ᐊᐧᓇᒋᑫᐃᐧᓇᐣ ᐅᒪ 

ᐊᐦᒋᑲᓇᑎᑯᐠ 1 ᑲᓇᑲᐧᑭᐣ ᒥᓇ ᑲᓇᓂᒋᐊᔭᐊᐧᐨ ᐊᐃᐧᔭᔑᔕᐠ ᑲᐧᔭᐠ 

ᒋᒪᐊᐧᑐᓯᓇᐦᐊᐧᑲᓄᐊᐧᐨ. 

 

ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑲᐊᐧᓇᒋᑲᑌᑭᐣ ᐅᒪ ᒥᑲᓇᑫᐃᐧᓂᐠ ᒪᐊᐧᐨ ᐱᑯ ᑲᐧᔭᐠ 

ᒋᑲᓇᐊᐧᐸᒋᑲᑌᐠ ᑲᓇᑕ ᑲᐃᔑᑲᓇᐊᐧᐸᑕᐠ ᐅᐁᐧ ᑲᑫᐧᑭᓭᐠ ᑭᔑᑲᐣ, ᒥᓇ 

ᑲᐱᒪᐸᑌᑭᐣ ᑫᑯᓇᐣ (GHG) ᑲᑲᓇᐊᐧᐸᒋᑲᑌᑭᐣ ᑐᑲᐣ ᐅᑫᐧᓂᐊᐧᐣ 

ᑲᐱᒪᐸᑌᑭᐣ ᑫᑯᓇᐣ (GHG) ᐅᒪ ᐊᓄᑭᐃᐧᓂᐠ ᑲᐅᒋᐱᒥᓇᓇᑲᒋᒋᑲᑌᑭᐣ 

ᒥᓂᑯᐠ 2050 ᐊᐦᑭᐊᐧᐠ ᐁᑲᐧ ᔕᑯᐨ ᐅᒪ ᐊᓄᑭᐃᐧᓂᐠ ᒥᓯᐁᐧ ᒋᑲᓇᐊᐧᐸᒋᑲᑌᑭᐣ 

ᓇᓇᑲ ᐊᓄᑭᐃᐧ ᑫᑯᓇᐣ ᐅᒪ ᑲᐃᐧᑐᒋᑲᑌᑭᐣ ᒥᐡᑯᐨ ᑭᓇᐧᑲᐡ ᑲᓇᑕ ᑲᐧᔭᐠ 

ᒋᐱᒥᐃᐧᒋᑐᐨ ᐅᐁᐧ ᑲᑫᐧᑭᐡᑲᒪᑲᐠ ᑭᔑᑲᐣ. ᐁᑲᐧ ᓇᓇᑲᒋᒋᑫᐃᐧᐣ (IAAC) 

https://laws-lois.justice.gc.ca/eng/Const/page-12.html


 

  

UNCLASSIFIED - NON CLASSIFIÉ 

ᐃᔑᓭᐃᐧᐣ  IAAC ᑲᐃᔑᒥᑲᒧᐊᐧᐨ 

ᐅᒪᒥᑎᓀᐣᑕᐣ ᑲᐱᒥᓇᓇᑲᒋᑐᒋᐣ ᑲᓇᑕ ᐊᐧᓇᒋᑫᐃᐧᓇᐣ ᐅᒪ ᐊᐦᒋᑲᓇᑎᑯᐠ 1 

ᑲᓇᑲᐧᑭᐣ ᒥᓇ ᑲᐱᒪᐸᑌᑭᐣ ᑫᑯᓇᐣ (GHG). ᑲᐧᔭᐠ ᒋᒪᐊᐧᑐᓯᓇᐦᐊᐧᑲᓄᐊᐧᐨ. 

ᐁᑲᐧ ᑫᐊᐱᒋᓭᑭᐣ ᐅᑫᐧᓂᐊᐧᐣ 

ᐃᔑᓭᐃᐧᓇᐣ ᐅᒪ ᒥᑲᓇᑫᐃᐧᓂᐠ 

ᒥᓇ ᑲᐡᑭᑕᒪᓱᐃᐧᓇᐣ ᒋᑲᐯᓭᑭᐣ 

(ᒪᓯᓇᐦᐃᑲᑌ 7) 

 

 

ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑲᐊᐧᓇᒋᑲᑌᑭᐣ ᐅᒪ ᒥᑲᓇᑫᐃᐧᓂᐠ ᒪᐊᐧᐨ ᐱᑯ 

ᑕᒥᓄᓴᐦᐃᐁᐧᒪᑲᓄᐣ ᐁᑲᐧ ᒪᐊᐧᐨ ᒥᓇ ᐸᑭ ᑕᐊᐧᓇᒋᑫᒪᑲᐣ, ᑐᑲᐣ ᒥᐡᑕᐦᐃ 

ᒋᐊᔭᑭᐣ ᐊᓄᑭᐃᐧᓇᐣ ᒥᓇ ᔓᓂᔭᑫᐃᐧ ᐅᒋᑕᒪᓱᐃᐧᓇᐣ ᒥᓇ ᑲᐧᔭᐠ ᒋᐃᔑᓭᑭᐣ 

ᑕᔑᑫᐃᐧᓇᐣ, ᒥᓇ ᔓᓂᔭᑫᐃᐧ ᐅᒋᑕᒪᓱᐃᐧᐣ ᒥᓂᓂᑫᐃᐧᐣ ᐁᑲᐧ ᐱᒧᑕᒪᓱᐃᐧᐣ 

ᒋᑌᐱᓇᐠ ᐅᐊᐧᐁᐧ ᒪᕑᑎᐣ ᐸᐧᓫᐢ ᐊᓂᔑᓇᐯᐃᐧ ᑕᔑᑫᐃᐧᐣ. ᐁᑲᐧ 

ᓇᓇᑲᒋᒋᑫᐃᐧᐣ (IAAC) ᐅᒪᐊᐧᑐᓯᓇᐦᐃᑫᐃᐧᐣ ᐅᒪᒥᑎᓀᐣᑕᓇᐣ 

ᑲᐱᒥᓇᓇᑲᒋᑐᐨ ᑲᓇᑕ ᑲᐊᐧᓇᒋᑲᑌᑭᐣ ᑫᑯᓇᐣ, ᑐᑲᐣ ᐊᓂᔑᓇᐯᐃᐧ ᑫᑯᓇᐣ 

ᑲᑐᑕᒧᐊᐧᐨ ᐅᑕᐦᑭᒧᐊᐧᐠ ᐅᑫᐧᓂᐊᐧᐠ ᐊᓂᔑᓇᐯᐠ, ᐁᑲᐧ ᒥᓇ ᑫᑯᓇᐣ ᑲᐊᒋᓭᑭᐣ 

ᐅᒪ ᐊᐦᑭᑲᐠ ᐁᑲᐧ ᒥᓇ ᑫᒋᓇᐨ ᑲᐧᔭᐠ ᒋᐱᒥ ᒥᑲᐧᓂᐊᐧᐠ ᐅᐁᐧ ᐊᓂᔑᓇᐯᐃᐧ 

ᑭᑫᐣᑕᒪᐃᐧᐣ. 

ᐁᑲᐧ ᐅᐁᐧ ᐃᑭᑐᐃᐧᐣ ᑲᑐᒋᑲᑌᐠ ᐱᓇᒪ ᐅᒪ ᒥᒋᒥᓂᐦᑲᑌ (IA) ᐅᔑᐱᐦᐃᑲᓂᐠ, ᐊᐦᐃᐣ ᐅᑕ ᑲᔦᐱᑯ ᑫᑯᓇᐣ 
ᑲᐃᐧᐃᔑᓭᑭᐣ. ᐁᑲᐧ ᐅᐁᐧ ᑲᑫᐧᑌᐃᐧᐣ ᑲᑐᒋᑲᑌᐠ, ᓇᓇᑲᒋᒋᑫᐃᐧᐣ (IAAC) ᐅᑲᑭᓴᓯᓇᐦᐊᐣ ᐅᐁᐧ (IA) ᐅᔑᐱᐦᐃᑲᐣ 
ᒥᐡᑯᐨ ᐅᒪ ᒋᐃᐧᒋᐦᐃᐁᐧᒪᑲᐠ ᐅᓀᐣᒋᑫᐃᐧᓂᐠ. 

  



 

  

UNCLASSIFIED - NON CLASSIFIÉ 

ᐁᑲᐧ ᒥᓇ ᐅᐁᐧ ᐊᐧᓇᒋᑫᐃᐧᐣ ᓇᓇᑲᒋᒋᑫᐃᐧᐣ, ᐅᐁᐧ ᒥᑲᓇᑫᐃᐧᐣ (ᐊᓄᑭᐃᐧᐣ) ᓇᐣᑕ ᑕᐸᑯᓭᐣᑲᑕᐧᐣ ᑲᓇᑕ 
ᐅᐸᑭᑕᔑᐊᐧᒋᑫᐃᐧᓇᐣ ᑐᑲᐣ ᒥᑲᓇᑫᐃᐧᐣ, ᐊᐦᐃᐣ ᒋᐊᐸᑕᑭᐣ Canadian Navigable Waters Act 
ᐊᓄᑭᐃᐧᐣ ᓇᑯᒋᑫᐃᐧᓇᐣ, Fisheries Act ᐅᑭᒪᐃᐧ ᐸᑭᑕᔑᐊᐧᒋᑫᐃᐧᓇᐣ, Species at Risk Act 
ᔕᐳᓂᑫᐃᐧᓇᐣ ᐁᑲᐧ Explosives Act ᐸᑭᓯᑫᐃᐧᐣ ᒪᓯᓇᐦᐃᑲᓀᔕᐣ. ᐁᑲᐧ ᑭᐡᐱᐣ ᐊᐱᐣ ᐅᓀᐣᒋᑲᑌᐠ ᐅᐁᐧ 
ᒋᑐᒋᑲᑌᐠ ᑐᑲᐣ ᑲᐱᒥᓇᓇᑲᒋᑐᐨ ᑲᓇᑕ ᐊᐧᓇᒋᑫᐃᐧᓇᐣ ᐁᑲᐧ ᒥᓇ ᑲᑭᓇ ᐊᐃᐧᔭᐠ ᐃᐧᒋᑲᐸᐃᐧᑲᑕᒧᐊᐧᐨ, ᐁᑲᐧ 
ᓇᓇᑲᒋᒋᑫᐃᐧᐣ (IAAC) ᐅᑲᐊᐧᐁᐧᓇᑐᓇᐣ ᑲᓇᑕ ᐅᔕᐳᓂᑫᐃᐧᓇᐣ ᐅᒪ ᑲᓇᑕᐁᐧᐣᑕᑲᐧᑭᐣ ᒥᑲᓇᑫᐃᐧᓂᐠ. 

ᐁᑲᐧ ᓇᓇᑲᒋᒋᑫᐃᐧᐣ (IAAC) ᑲᔦ ᐅᑐᒋᐱᒥᑲᓇᐊᐧᐸᑕᐣ ᒥᓯᐁᐧᑲᒥᐠ ᓇᓇᑲᒋᒋᑫᐃᐧᐣ ᐅᒪ ᑲᐃᐧᑕᔑᒧᓇᐦᐊᐧᑲᓄᐊᐧᐨ 
ᔓᓂᔭᐊᐧᓯᓂᐠ. ᐁᑲᐧ ᑲᐧᓂᐣ ᒪᔑᐃᐧᐣ ᒋᐅᓀᐣᒋᑲᑌᐠ ᑫᑯᐣ, ᐱᓇᒪ ᒋᒥᓇᑲᓄᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ 
ᐅᑫᐧᓂᐊᐧᐣ ᐃᐧᑕᒪᑫᐃᐧᓇᐣ ᑐᑲᐣ ᒣᑲᐧᐨ ᐅᐁᐧ ᑲᐃᔑᓭᐠ ᒥᓇ ᐊᓂᐣ ᑫᐃᔑᓭᐠ ᐅᒪ ᐊᐦᑭᐠ, ᐁᑲᐧ ᒥᓇ ᑫᒋᓇᐨ ᐅᐁᐧ 
ᒋᑕᑲᐧᐠ ᐃᐧᒋᐦᐃᐁᐧᐃᐧᐣ ᒥᓇ ᒋᐃᐧᒋᑲᑌᑭᐣ ᐊᓂ ᓂᑲᐣ ᐅᓀᐣᒋᑫᐃᐧᓇᐣ ᐅᒪ ᑲᐃᐧᑕᔑᒧᓇᐦᐊᐧᑲᓄᐊᐧᐨ ᔓᓂᔭᐊᐧᓯᓂᐠ. 

ᐁᑲᐧ ᐊᐦᐃᐣ ᑲᔦ ᒋᑲᓇᐊᐧᐸᒋᑲᑌᑭᐣ ᑐᑲᐣ ᑫᐊᓄᑭᐊᐧᑲᓂᐊᐧᐠ ᔓᓂᔭᐣ, ᒥᓇ ᓇᓇᑕᐃᐧᑭᑫᐣᒋᑫᐃᐧᐣ, ᒥᓇ 
ᒪᐊᐧᑐᓂᑫᐃᐧᓇᐣ ᐁᑲᐧ ᑯᑕᑭᔭᐣ ᑫᑯᓇᐣ ᑕᐱᐡᑯᐨ ᐅᒪ ᑲᐸᑭᑎᓂᑲᑌᑭᐣ ᒥᓯᐁᐧᑲᒥᐠ ᓇᓇᑲᒋᒋᑫᐃᐧᓂᐠ ᒥᐡᑯᐨ 
ᒋᐅᒋᐁᐧᒋᓭᓂᐠ ᐅᑫᐧᓂᐊᐧᐠ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒋᐅᑎᓇᒧᐊᐧᐨ ᐃᐧᑕᒪᑫᐃᐧᐣ ᑐᑲᐣ ᓇᓇᑲ ᑫᑯᓇᐣ ᑫᐃᔑᓭᑭᐣ 
ᑲᐅᔑᐱᐦᐃᑲᑌᑭᐣ ᐅᒪ ᐅᑕᐦᑭᒧᐊᐧᐠ ᐁᑲᐧ ᒥᓇ ᒋᐃᐧᒋᐦᐃᑯᐊᐧᐨ ᒥᓇ ᒋᐃᐧᑕᒪᐊᐧᑲᓄᐊᐧᐨ ᐊᓂ ᓂᑲᐣ ᑫᑯᓇᐣ ᑲᐃᐧ 
ᐅᓀᐣᒋᑲᑌᓂᑭᐣ. 

